
De Alfred Schubert

La gazetoj en Esperanto kaj pri Es-
peranto abundas. La problemo ne 
estas la kvanto de gazetoj, sed iliaj 
edonkvantoj kaj nombroj de abo-
nantoj.
Inter la 250 gazetoj en aŭ pri Esperan-
to nur dek unu atingas eldonkvanton 
de mil ekzempleroj. Inter ili malpli 
ol duono havas minimume 1000 abo-
nantojn. Tio estas grava problemo. La 
kostoj de produktado grandparte estas 
fiksaj kostoj, kiuj altigas la prezon de 
gazeto, kiu reduktas la eldonkvanton. 
La kreskantaj prezoj forpelas abonan-
tojn kaj la prezoj kreskas ktp.
La solvo de la problemo estas facila. Se 
oni kreskigas la eldonkvanton, la prezo 
de la gazeto falas. Se la enhavo de la 
gazeto estas interesa, ĝi allogas novajn 
abonantojn kaj la prezo plue falas. Res-
tas nur la demando: Kiamaniere eblas 
kreskigi la abonantaron de Esperan-
to-gazetoj? Unu el la eblecoj estas la 
kunigo de similaj gazetoj. Se gazeto 
A havas 1000 legantojn, gazeto B 700 
kaj gazeto C 450, kunigita gazeto ABC 
devus havi eble 2000 legantojn, ĉar la 

legantoj kiuj abonis pli ol unu el la ga-
zetoj certe ne du- aŭ trifoje abonos la 
novan gazeton kaj kelkaj kontraŭuloj 
malabonos por protesti. Sed tamen la 
kunlaboro estas utila por ĉiuj tri. La 
redaktado estas pli facila kaj la produk-
tadkostoj malkreskas. Krome pli gran-

da eldonkvanto faciligas la vendadon 
de varbado.
Gravas, ke oni ne metu la gazeton en la 
reton, ĉar se ĝi estas havebla en elek-
tronika formo, ĝi kopieblas kaj trans-
doneblas. Gravas ankaŭ diskuti novajn 
konceptojn por esti sukcesa.

Ĉu kunlaboro solvos la problemon?
Al multaj Esperanto-gazetoj mankas abonantoj

Internaciaj gazetoj
Titolo Eldonkvanto Abonkvanto Landoj kun plej multaj abonantoj
Esperanto 5500 4089 Francio 396
Monato 1900 1700 Germanio, Francio, Belgio, Usono, Japanio
Heroldo de Esperanto 1100 1000 Svislando 200
Kontakto 1100 893 Francio 95, Hispanio 83, Brazilo 63, Usono 48
Sennaciulo 1000 850 Francio 320, Japanio 102, Brazilo 64
Literatura Foiro 850 750 Pli ol 100 al PEN-Centroj
Juna Amiko 1100 700 Italio 90, Hungario 70, Francio 60, Brazilo 50
Espero Katolika 1000 675 Ĉeĥio, Italio, Germanio
TEJO-Tutmonde 800 626 Francio 68, Germanio 54, Ruslando 38
Internacia Pedagogia Revuo 800 596 Germanio, Italio, Brazilo
La Ondo de Esperanto 700 545 Ruslando 93, Pollando 66, Germanio 44
La Gazeto 360 280 Francio 61, Germanio 27, Nederlando 25
La Kancerkliniko 300 ? Francio, Belgio, Usono
Femina 500 200 Svislando, Japanio
Naturista Vivo 90 90 Hungario, Francio, Pollando

Fonto: Kongresa Libro de la Tutmonda Kongreso de Esperantistoj-Ĵurnalistoj, p. 54.

Claude Nourmont (maldekstre) kaj Alfred Schubert (dekstre) diskutis dum la ĵurnalista 
kongreso en Vilno pri kunlaboro. La foto je la fono estas grava dokumento de la historio de 
Litovio. Ĝi montras litovajn civitanojn, kiuj dum paca revolucio defendis la parlamentejon 
kontraŭ la trupoj de la disfalanta Sovetunio.



Gazetaro / Zeitschriften

Esperanto aktuell 2008/4   7

Disvastigo 
profesie informas gazetaron
Profesia informado de la gazetaro ne-
cesas. Solvon por asocioj kiuj ne havas 
specialiston, kiu povas verki artikolojn, 
montris Giorgio Bronzetti. Li verkas 
artikolojn kaj aperigas ilin pere de la 
informagentejo Disvastigo.

Bronzetti ne nur verkas la artikolojn 
– ekzemple intervjuojn kun politikistoj 
kaj lingvistoj – sed ankaŭ liveras ilin al 
la ĝustaj adresoj.
Giorgio Bronzetti, Viale Aldo Moro 37, 
66013 Chieti, Italia, tel. 0871561301, 
3332928240, gbronzetti@disvastigo.it
gb@allarmelingua.it, www.disvastigo.
it , www.allarmelingua.it

Esperanto aktuell 
inter la plej interesaj gazetoj
En sia analizo de la Esperanta gazetaro 
en la Kongresa Libro (p. 52-53) Alek-
sander Korĵenkov skribas: „... Kio do 
estas la cetero inter la supozeble 250 
aperantaj gazetoj? Ili estas lokaj kaj 
landaj bultenoj, … kun neregula el-
donritmo kaj varia paĝonombro. Mal-
multaj havas dignan aspekton. … Inter 
ili la plej interesaj estas: Le Monde 
de l’Esperanto (Francio), Esperanto 
aktuell (Germanio), Esperantolehti/
Esperanta Finnlando (Finnlando), La 
Espero (Svedio), Kataluna Esperantis-
to (Hispanio), Skota Esperantisto (Bri-
tio), Tempo (Kroatio), Esperanto USA 
(Usono), Esperanto sub la Suda Kruco 
(Aŭstralio), Israela Esperantisto (Israe-
lo), kaj la jam menciitaj Pola Esperan-
tisto kaj Litova Stelo. …“
La fakto, ke fakulo – Korĵenkov eldo-
nas La Ondo de Esperanto – mencias 
Esperanto aktuell je la dua loko inter 
la plej interesaj landaj gazetoj montras, 
ke Germana Esperanto-Asocio bone 
laboras. La redakcio tiurilate dankas al 
ĉiuj, kiuj kontribuas al la gazeto kaj per 
tio ebligas progreson. Estas la estra-
ranoj de GEA kiuj ne nur prizorgas la 
administradon sed ankaŭ multe kontri-
buas al la enhavo, la provlegantino, la 
aŭtoroj kaj la fotistoj, kiuj plej grand-
parte respondecas pri tiu sukceso.

Alfred Schubert

TEĴA 
elektis novan estraron
Dum la kongreso parto de la ĵurnalistoj 
elektis novan estraron de Tutmonda 
Ĵurnalista Asocio (TEĴA). En ĝi laboras 
Audrys Antanaitis, Mariana Evlogieva, 
Kalle Kniivilä, Aleksander Korĵenkov, 
Dieter Rooke kaj Vytautas Šilas.
TEĴA estis fondita la 19an de novembro 
1946. Post iom da neaktiva tempo ĝi 
estis refondita en 1992 sub prezido de 
Stefan Maul. La asocio ĉesis ekzisti la 
31an de decembro 2003 kaj estis reak-
tivigita dum la Vilna UK en 2005.

Landaj gazetoj
Titolo (lando, se necese) Eldonkvanto Abonkvanto Eksterlandaj abonoj
La Revuo Orienta (Japanio) 1800 1315 8 ekster Japanio
Esperanto aktuell (Germanio) 1400 1000 100 ekster Germanio (ĉefe Aŭstrio)
L’esperanto (Italio) ? 950
La Lanterno Azia (Koreio) 1000 835 6 ekster Koreio
Le monde de l’Espéranto (Francio) 1000 700 50 en Kanado kaj kelkaj diverslande
La Espero (Svedio) ? 550 kelkaj ekster Svedio
Starto (Ĉeĥio) 660 500 2-3 ekster Ĉeĥio
Horizontaal (Flandrio) 600 400 50 en Nederlando
Tempo (Kroatio) 550 352
Esperanta Finnlando 400 350 50 ekster Finnlando (kun donacoj)
Bulgara Esperantisto 320 300 nur en Bulgario
Pola Esperantisto 300 280 40 ekster Pollando
Litova Stelo 600 245 100 ekster Litovio
REGo (Ruslando) 250 210 15 ekster Ruslando
La redakcioj (redaktoroj) de aliaj gazetoj ne respondis al la demandoj.

Fonto: Kongresa Libro de la Tutmonda Kongreso de Esperantistoj-Ĵurnalistoj, p. 55.

Post kvintaga laboro Povilas Jegorovas 
(dekstre) fermis la 1an Tutmondan Kongre-
son de Esperantistoj-Ĵurnalistoj. Maldekstre 
la prezidanto de la Litova Ĵurnalista Asocio 
Dainius Radzevičius.


